
Jemaat-jemaat Allah Al- Maséhi
Sabbath 121026120

Teman-teman sekalian,

Minggu ini kita perhatikan tamatnya tahun pagan dan Tahun Baru pagan dengan ibadah palsunya, serta tamatnya kemeriahan Saturnalian. Ramai umat kita yang tidak faham bahawa Hari Tahun Baru 1 Januari itu adalah satu tambahan yang agak baru kepada kelompok bangsa berbahasa Inggeris. Hari Tahun Baru 1 Januari sebenarnya mewakili dewa Janus, yang merupakan dewa permulaan dan pengakhiran dalam sistem Roma, dan tarikh ini serta sistem Tahun Baru telah diperkenalkan oleh sistem Gereja Roman dalam abad keenam belas. Tuhan mengatakan untuk memulakan tahun pada 1 Abib, iaitu pada bulan Mac atau awal bulan April setiap tahun. Sistem baru ini tidak diperkenalkan kepada England sehinggalah abad kelapan belas. Perkenalan kalendar Gregorian juga telah digunakan untuk memperkenalkan ibadah palsu sistem 1 Januari itu. Sistem Roman telahpun melakukan korupsi sistem Alkitab selama berabad lamanya dan ini hanyalah satu bencana lewat sahaja.

Scotland melaksanakan perubahan ini berbeza dari England, yang lambat menerima perubahan tersebut dengan Eropah Protestan yang juga menahannya. Rusia, kawasan Balkan dan Greece tidak menerimanya hinggalah abad kedua puluh. Kalendar ini diperkenalkan seperti berikut:

45SM – Oktober 1599TM – Kalendar Julian. Permulaan tahun biasanya 25 Mac (dari Oktober 1582TM, beberapa bahagian Eropah, tetapi tidak Scotland, menggunakan kalendar Gregorian dan 1 Januari sebagai permulaan tahun). 

1600TM – September 1751TM – Kalendar Julian. 
Permulaan tahun adalah 1 Januari untuk Scotland dari 1600. Sepuluh hari telah ditambah dari 21 Disember dengan 1 Januari 1600 selaku tarikh seterusnya. Ini mempunyai bonus tambahan di mana Krismas pagan untuk tahun itu ditiadakan di Scotland. Henry VIII mengharamkan Krismas di England.

(25 Mac masih lagi permulaan tahun di England dan beberapa bahagian Eropah).

September 1752TM – hari ini – Kalendar Gregorian.
Permulaan tahun adalah 1 Januari untuk seluruh kepulauan British.

Sepuluh hari telah ditambahkan kepada kalendar Eropah namun, bila tibanya waktu apabila England mula mengikutnya, sebanyak dua belas hari perlu ditambah. 2 September 1752 diikuti oleh 14 September 1752 di England. 1 Januari 1753 adalah hari Tahun Baru.

Seseorang mungkin bertanya, “Mengapakah Jemaat Roman begitu ingin meniru adat-adat serta tradisi-tradisi pagan?” Penjelasan diberikan bahawa dengan membawa masuk adat-adat ini mereka memberi simbolisme Kristian kepadanya dan dengan itu merugikan kelompok pagan. Dari segi luarannya, cadangan ini nampaknya bernilai. Walau bagaimanapun, tradisi-tradisi pagan masih ada di situ dan tetap kuat. Jadi, apakah penjelasan sebenarnya?

Penjelasan sebenarnya adalah bahawa sistem pagan dari Rom berhadapan dengan populariti Kekristianan sebagai suatu pergerakan sosial dan ia harus menirunya serta mengubahsuainya, atau jika tidak, akan menghadapi revolusi sosial yang baru di dalam corak negara Roma. Para iblis masih lagi berkuasa dan mereka telah mengubahsuainya demi untuk mengerjakan kuasa mereka dengan mempergunakan kuasa negara Roma. Sistem ini, yang telahpun dinubuatkan akan berkuasa hingga zaman akhir, harus wujud dan iblis setan harus tetap berkuasa dengan menggunakan saki-baki kuasa rohani yang dapat mereka gunakan dalam lingkungan batas-batas yang dikenakan atas mereka oleh Tuhan. Orang ramai menyokong golongan pagan secara diam-diam, kalau tidak secara terbuka, kerana kebanyakannya suka mempunyai dosa di dalam kehidupan mereka.

Kebinasaan sistem Roma itu bukanlah sesuatu hal baru yang tidak dijangkakan oleh kerana dosanya serta kekejiannya sendiri. Binatang itu membenci perempuan sundal tersebut dan telah dinubuatkan akan berpaling kepadanya dan membinasakannya. Untuk tujuan ini, Iblis memberikan kuasanya kepada binatang itu (Wahyu 13:2) untuk digunakannya dan, dalam fasa terakhir zaman akhir, agar binatang itu dapat membinasakan perempuan sundal itu. Urutan peristiwa ini dinubuatkan dalam Wahyu 17:

17 1 Lalu datanglah seorang dari ketujuh malaikat, yang membawa ketujuh cawan itu dan berkata kepadaku: "Mari ke sini, aku akan menunjukkan kepadamu putusan atas pelacur besar, yang duduk di tempat yang banyak airnya. 2 Dengan dia raja-raja di bumi telah berbuat cabul, dan penghuni-penghuni bumi telah mabuk oleh anggur percabulannya." 3 Dalam roh aku dibawanya ke padang gurun. Dan aku melihat seorang perempuan duduk di atas seekor binatang yang merah ungu, yang penuh tertulis dengan nama-nama hujat. Binatang itu mempunyai tujuh kepala dan sepuluh tanduk. 4 Dan perempuan itu memakai kain ungu dan kain kirmizi yang dihiasi dengan emas, permata dan mutiara, dan di tangannya ada suatu cawan emas penuh dengan segala kekejian dan kenajisan percabulannya. 5 Dan pada dahinya tertulis suatu nama, suatu rahasia: "Babel besar, ibu dari wanita-wanita pelacur dan dari kekejian bumi." 6 Dan aku melihat perempuan itu mabuk oleh darah orang-orang kudus dan darah saksi-saksi Yesus. Dan ketika aku melihatnya, aku sangat heran. 7 Lalu kata malaikat itu kepadaku: "Mengapa engkau heran? Aku akan mengatakan kepadamu rahasia perempuan itu dan rahasia binatang yang memikulnya, binatang yang berkepala tujuh dan bertanduk sepuluh itu. 8 Adapun binatang yang telah kaulihat itu, telah ada, namun tidak ada, ia akan muncul dari jurang maut, dan ia menuju kepada kebinasaan. Dan mereka yang diam di bumi, yaitu mereka yang tidak tertulis di dalam kitab kehidupan sejak dunia dijadikan, akan heran, apabila mereka melihat, bahwa binatang itu telah ada, namun tidak ada, dan akan muncul lagi. 9 Yang penting di sini ialah akal yang mengandung hikmat: ketujuh kepala itu adalah tujuh gunung, yang di atasnya perempuan itu duduk, 10 ketujuhnya adalah juga tujuh raja: lima di antaranya sudah jatuh, yang satu ada dan yang lain belum datang, dan jika ia datang, ia akan tinggal seketika saja. 11 Dan binatang yang pernah ada dan yang sekarang tidak ada itu, ia sendiri adalah raja kedelapan dan namun demikian satu dari ketujuh itu dan ia menuju kepada kebinasaan. 12 Dan kesepuluh tanduk yang telah kaulihat itu adalah sepuluh raja, yang belum mulai memerintah, tetapi satu jam lamanya mereka akan menerima kuasa sebagai raja, bersama-sama dengan binatang itu. 13 Mereka seia sekata, kekuatan dan kekuasaan mereka mereka berikan kepada binatang itu. 14 Mereka akan berperang melawan Anak Domba. Tetapi Anak Domba akan mengalahkan mereka, karena Ia adalah Tuan di atas segala tuan dan Raja di atas segala raja. Mereka bersama-sama dengan Dia juga akan menang, yaitu mereka yang terpanggil, yang telah dipilih dan yang setia." 15 Lalu ia berkata kepadaku: "Semua air yang telah kaulihat, di mana wanita pelacur itu duduk, adalah bangsa-bangsa dan rakyat banyak dan kaum dan bahasa. 16 Dan kesepuluh tanduk yang telah kaulihat itu serta binatang itu akan membenci pelacur itu dan mereka akan membuat dia menjadi sunyi dan telanjang, dan mereka akan memakan dagingnya dan membakarnya dengan api. 17 Sebab Allah telah menerangi hati mereka untuk melakukan kehendak-Nya dengan seia sekata dan untuk memberikan pemerintahan mereka kepada binatang itu, sampai segala firman Allah telah digenapi. 18 Dan perempuan yang telah kaulihat itu, adalah kota besar yang memerintah atas raja-raja di bumi."

Binatang yang dimaksudkan di sini yang telah ada, namun tidak ada, dan akan muncul lagi adalah aturan penguasa sedunia yang telah wujud di bawah Babilon dan akan muncul lagi dan yang sekarang ada.

Ia hanya akan hidup untuk tempoh yang singkat namun ia akan melakukan kerosakan besar dalam tempoh itu. Ia berpaling melawan sistem agama yang mendahuluinya dan akan membinasakan sistem tersebut. Iblis telah memberikan kuasanya kepada binatang itu untuk menyempurnakan tujuan itu kerana perempuan sundal Wahyu hanya dapat wujud di bawah kepura-puraannya melayani Anak Domba, namun ia cuba berbicara seperti naga. Ia dibelenggu dalam beberapa cara kerana posisinya sebagai perempuan sundal itu. Hanya setelah bebas dari belenggu-belenggu tersebut barulah naga itu dapat berbicara melalui mazhabnya sendiri, dan ini belum lagi digenapi.

Untuk membinasakan sistem agama Wahyu 17, satu siri peristiwa telah ditetapkan dari dulu lagi yang akan mengakibatkan pembinasaan menyeluruh sistem Kristian palsu itu. Masalah-masalah ini telah diperkenalkan dengan mazhab-mazhab monastik dalam abad kedua belas. Mazhab-mazhab ini telah menguasai Jemaat dengan Sidang-sidang Lateran zaman itu. Mereka telah menyingkirkan sistem diakones serta kependetaan berkahwin yang normal bersama dengan keluarga-keluarga rumah biara yang besar, dan menggantikan mereka dengan kehidupan tidak semulajadi dan akhirnya pemutarbelitan.

Selaras dengan itu, terdapat tiga jenayah besar yang telah terdedah abad ini yang akan menyebabkan binatang itu berpaling terhadap sistem agama ini.

1. Deraan seksual seluruh sistem tersebut olehnya sendiri dan berakhir dengan deraan anak-anak di dalamnya akan digunakan untuk menarik perhatian kepada sistem itu dan mendapatkan sokongan pendapat melawannya.

2. Penghapusan tanpa belas kasihan kaum-kaum secara menyeluruh dalam Kejadian Holocaust abad kedua puluh akan akhirnya didedahkan dan mendapatkan lebih banyak sokongan melawannya.

3. Bersama kedua-dua aspek ini, kini kita akan melihat satu empayar kewangan terdedah, yang semakin kerap digunakan untuk menopang pertubuhan besar yang kian lupus ini dengan organisasi-organisasi tidak bermoral yang tidak perlu bertanggungjawab kepada sesiapa dan yang bertindak bertentangan dengan kepentingan-kepentingan bangsa-bangsa dan keteraturan sosial. Mereka akan dipandang sebagai begitu bersalah dan begitu tidak bertanggungjawab hinggakan bangsa-bangsa akan mengambil tindakan untuk membataskan kewujudannya. Tindakan-tindakan yang kita perhatikan terhadap golongan Jesuit di negara Amerika pada abad-abad lalu akan kelihatan remeh berbanding apabila organisasi-organisasi ini didedahkan.

Musuh itu sedang menetapkan keadaan-keadaan di dalam struktur-struktur itu yang akan akhirnya membawa kepada kejatuhan mereka. Dia juga akan menyerang, dengan cara ini, prinsip asas atas mana Kekristianan didasarkan, iaitu pertaubatan dan pembaptisan.

Orang ramai akan begitu loya dengan kelakuan golongan pendeta hinggakan mereka akan menolak penerimaan prinsip-prinsip atas mana Kekristianan didirikan serta seluruh struktur dan kuasa Roh Kudus.

Dalam melaksanakan hal ini, dia juga menggunakan ketidaktetapan logik, emosionalisme serta ketidakwarasan Pentecostalisme.

Dalam kedua-dua organisasi, sistem-sistem kumpulan rahsia rumah kecil (lodges) bekerja mendirikan kuasa kawalan yang akan memastikan kedudukan mereka dan yang akan akhirnya membinasakan mereka semua kerana para iblis setan bekerja untuk membinasakan perempuan sundal itu. Begitu juga dengan kuasa-kuasa para raja yang memberikan kuasa mereka kepada binatang itu agar ia akan berkuasa untuk seketika. Umat Roman Katolik yang sangat bertanggungjawab di dalam sistem itu, serta para pemberita dan penulis yang berhubung dengan mereka, telah mengatakan bahawa John Paul I telah dibunuh kerana dia ingin menyingkirkan dari sistem jemaat kira-kira 100 lebih ahli freemason di dalam hierarki gereja, dan kerana dia cuba memulihkan semula sistem asal yang bebas dari korupsi (lihat buku oleh David Yallop, In God’s Name). Sistem tersebut kini kelihatan sedang berkuasa. Sekilas pandang pada kesihatan John Paul II akan memberikan kepada kebanyakan orang berfikir, sebab untuk risau.

Minggu ini Jon Levy berhubung dengan kami. Dia seorang peguam di California yang mengusahakan kes bagi pihak mangsa-mangsa Holocaust terhadap Mazhab Franciscan dan lain-lain atas kem-kem tahanan Perang Dunia II, dalam kawasan yang kini dikenali sebagai Croatia. Rasanya saya tidak melakukan pecah amanah dalam mendedahkan komen-komennya kepada saya. Jika ya, saya meminta maaf kepadanya, namun komen-komennya penting untuk kita semua.

Dia telah menerbitkan keluaran akhbar, yang dikeluarkan di bawah tajuk “Kad Krismas Perundangan kepada Vatican” yang telah dihantarnya kepada kami kerana mengetahui minat kami dalam hal ini. Kad itu ada di bawah liputan ringkasan.

Skandal deraan seksual yang telah menggoncangkan Gereja Katolik pada tahun 2003 akan dianggap sebagai satu kekacauan kecil berbanding krisis kewangan yang menjelang tiba atas Gereja Katolik pada tahun 2004.

http://www.free-press-release.com/news/200312/1072045106.html
Bahagian Utama Teks tersebut berbunyi:

Untuk Keluaran Serta-merta:
Kad Krismas Perundangan:
Vatican Menghadapi Periuk Api Kewangan dalam tahun 2004


Washington, DC: Disember 22, 2003 – Skandal deraan seksual yang telah menggoncangkan Gereja Katolik dalam tahun 2003 akan dianggap satu kekacauan kecil berbanding krisis kewangan dan perundangan yang menjelang yang hampir tiba ke atas Gereja Katolik dalam tahun 2004 menurut peguam-peguam California, Tom Easton dan Jonathan Levy. Suatu trend yang telah bermula dengan pembayaran $70 juta dalam Boston Archdiocese untuk mangsa-mangsa deraan seksual akan meningkat dalam tahun 2004 menurut peguam-peguam yang mewakili mereka yang terselamat dari Holocaust yang menyaman Bank Vatican serta Mazhab Franciscan kerana pengurusan haram wang hasil kem-kem tahanan serta perampasan Nazi selepas Perang Dunia Kedua.

Vatican menghadapi tahun yang rumit dalam tahun 2004 dengan adanya saman-saman tuntutan yang dikemukakan oleh mangsa-mangsa deraan seksual, dan pendedahan berlakunya penutupan hal-hal yang dibenarkan Gereja. Namun menurut Levy, tuntutan-tuntutan ini sangat kecil berbanding saman sebanyak $750 juta dolar kerana kegiatan haram dalam satu mahkamah Mississippi oleh lima negeri yang menuntut pemulangan beratus-ratus juta dolar yang dicuri oleh dalang jenayah Martin Frankel dengan bantuan Bank Vatican dan tiga orang Kardinal Vatican utama termasuklah Setiausaha Agung Vatican dan dua orang bekas Nuncios Paus ke Amerika Syarikat. “Vatican telah berusaha kuat untuk merahsiakan kes ini kerana sekurang-kurangnya dua dari Kardinal yang berpakat dengan Frankel untuk mencuri berpuluh-puluh bilion dolar dari industri insurans AS disebutkan sebagai calon-calon masa depan untuk menjadi Paus.”

Ditambah kepada kesengsaraan Bank Vatican adalah kes pembunuhan Roberto Calvi iaitu ahli kewangan Vatican lebih dua dekad yang lalu yang timbul semula awal tahun ini di Britain dan Itali dengan penemuan dan penangkapan baru disebabkan usaha nekad Carlo Calvi iaitu anak kepada jurubank yang terbunuh itu. Pembunuhan Calvi ini mencetuskan pembayaran $250 juta oleh Vatican pada tahun 1980an, dan pendedahan-pendedahan baru tentang tindakan jahat yang melibatkan Vatican pastinya sama balasannya.

Akhirnya, Vatican menghadapi periuk api perundangan yang telah diam-diam mengarah melalui sistem mahkamah persekutuan sejak tahun 1999. Pada November 1999, mangsa-mangsa Holocaust berbangsa Ukraine yang terselamat yang kemudiannya disertai kumpulan plaintif Serb dan Yahudi telah mengemukakan tuntutan mahkamah terhadap Bank Vatican, suatu organisasi politik Croatia berhaluan kanan serta Mazhab Franciscan, mendakwa penglibatan mereka di dalam pengurusan haram harta rampasan Nazi Perang Dunia II termasuk hasil-hasil pembunuhan bangsa dari beberapa kem tahanan yang diuruskan Croatia di mana lebih dari 500,000 orang Serb, Roma dan Yahudi telah dihapuskan antara 1941 dan 1945.

Suatu Mahkamah Daerah Persekutuan telah menyingkirkan tuntutan ini awal tahun ini atas alasan bahawa ianya berkaitan politik dan oleh itu adalah masalah cabang eksekutif dan bukannya cabang penghakiman kerajaan. Kes ini sedang dirayukan di Mahkamah Rayuan Litar Kesembilan (Ninth Circuit) yang berpusat di San Francisco yang memang terkenal dengan keputusan-keputusan kontroversialnya. Keputusan rayuan ini ditunggu dengan penuh minat; suatu kes Holocaust terhadap Austria yang belum selesai telah ditangguhkan oleh mahkamah Litar Kesembilan ini sehingga selesainya rayuan Bank Vatican itu. Sementara itu, Easton dan Levy menganggap makluman rayuan mereka itu suatu “kad Krismas” untuk Vatican.

Untuk butir-butir lanjut:

Tom Easton dan Jonathan Levy, Peguam Email: resistk@yahoo.com www.vaticanbankclaims.com 

Tel/Fax 202-318-2406
Dalam korespondens saya dengan Jon Levy dia mengatakan:

“Seperti yang kamu tahu, Vatican mengawal bukan saja Bank Vatican yang semi swasta (IOR-Institute for Religious Works) tetapi APSA (Patrimony of the Apostolic See) bank utama mereka dan juga mempunyai suatu Kementerian Ekonomik. Ditambah kepada ini, alat-alat kewangan SMOM (Sovereign Order of the Knights of Malta), bank-bank kawalan Opus Dei, aset-aset insurans yang banyak yang dimiliki Knights of Columbus, serta kekayaan besar milik pelbagai mazhab (Jesuit, Franciscan, Dominican, dan lain-lain) dengan aset-aset keras Vatican sendiri, dan apa yang kamu dapati adalah suatu raksasa kewangan.

Avro Manhattan telah mendedahkan banyak hal ini berdekad-dekad yang lalu namun nampaknya orang ramai telah melupakannya. Cuba tunjukkan kepada saya seorang Protestan, gereja bukan mazhab, atau Jemaat Ortodoks yang mengawal cuma 1% dari kekayaan Vatican; memang tiada seorangpun yang dapat, Vatican adalah “unik”.

Dalam hal ini kita semua mempunyai sebab untuk risau. Sistem-sistem ini telah dibenarkan berkembang dan menjadi betul-betul tidak terkawal agar mereka membentuk dasar bagi tindakan pada zaman akhir. Binatang sistem politik sedunia akan digunakan untuk menentang struktur agama ini dan menutupnya melalui perundangan.

Kejatuhan Gereja Roman akan bermula dari tindakan-tindakan individu-individu dalam sistem-sistem politik seluruh dunia yang akan menuntut pembatasan Gereja Roman dari segi undang-undang dan penutupannya dalam berbagai negara dunia ini.

Minggu ini wakil paus kepada Afrika Tengah telah ditembak di Burundi. Kerajaan mempersalahkan kumpulan pemberontak dan kumpulan pemberontak mempersalahkan kerajaan. Hakikatnya adalah keduanya tidak kisah, kaum Tutsi Rwanda membenci mereka kerana peristiwa Holocause yang telah mereka cetuskan di situ dan mungkin sekali telah membantu mana-mana antara kedua pihak itu untuk mencapai hal itu.

Holocaust di Eropah telah disebabkan oleh sistem Trinitarian seperti mana yang dilakukannya kemudiannya di Rwanda. Vatican telah membantu pergerakan penjenayah-penjenayah perang fasis dari Eropah, ke Australia, dan Amerika Selatan, dan kemudiannya membantu mereka mengambil posisi-posisi penting dalam sistem-sistem negara-negara tersebut. Nampaknya seorang penjenayah perang diterima jika dia di pihak kamu. Orang-orang Serb baru saja mengutus mesej ini kepada mahkamah di The Hague dalam pilihan raya mereka bulan ini.

Mesej Bunga Api “Tahun Baru” di Jambatan Pelabuhan Sydney tahun lalu adalah “Damai.” Mereka membuat dakwaan yang sama dengan perang Iraq dan semua hal lain tahun ini. Seperti yang dikatakan pengulas radio ABC Peter Thompson, serta para kartunis suratkhabar yang ditemuramahnya, pagi ini: “Tahun ini mereka akan menambah ‘Dan Senyap.’” Namun, tidak akan ada kedamaian.

Binatang itu sedang membesar seperti awan hitam di ufuk langit dan di latarbelakangnya ia sedang bersedia untuk membinasakan sistem agama Trinitarian. Bilakah manusia akan berpaling kepada Tuhan dan menurut KalendarNya dan Perintah-perintahNya?

Wade Cox

Koordinator Umum

Bacaan:

www.ccg.org/english/s/p156.html    (Kalendar Tuhan [156])
www.ccg.org/english/s/L1.html        (Hukum Tuhan [L1])

